
09.00.00 - Falsafa

ANTIK DAVR FALSAFASIDA INSON MUAMMOSINING TAHLILI

G.T. Kabulniyazova
O‘zMu falsafa va mantiq kafedrasi f.f.d., prof.v.b.

Annotatsiya: Maqolada qadimgi yunon falsafasida, jumladan, So‘qrot, Aflotun va
Arastuning qarashlarida inson muammosiga qanday yondashuvlar mavjud bo‘lganligi o‘rganib
chigilgan. Inson muammosini tahlil qilishda So‘qrot ko‘proq ahloqiy yondashuvni
shakllantirgan, Aflotun esa insondagi individual jonni olamiy jon va g‘oyalar bilan aloqasini
o‘rganib chiggan. Arastu uchun esa inson birinchi navbatda polis, ya’ni antik shahar
jamoasining fuqarosidir, shuning uchun komil insonni Arastu komil fuqaro bilan
aynanlashtiradi, maqolada bu qarashlardagi farqlar yoritib berilgan.

Kalit so‘zlar: Suqrotning axloqiy antropologiyasi, «O‘zingni o°‘zing bil», Aflotun,
individual jon va olamiy jon, haqiqat va eros, Arastu antropologiyasi, inson — siyosiy hayvon
sifatida.

AHAJIM3 ITPOBJEMBI YEJIOBEKA B AHTUYHOU ®UJI0COPUN

AHHoTatsis: B craTtbe n3y4arorcs moaxo sl K Mpo0iieMe YeloBeKa B JPEBHETPEUECKOM
¢wmiocopun, B yactHoctu y Cokpata, Ilnmatona u Apucrorens. [lpu anammze mpoOGiembl
yenoBeka CoKpaT BBICTpanMBaeT MPEUMYILECTBEHHO ATHYECKUM nmoxaxon, IlmaToHn uccrnenyer
CBSI3b MHAMBHUAYAJIbHOM Iyl YeJOBEKa ¢ MMpPOBOW aymiod u uaesmu. s Apucrorens
YEJIOBEK MPEXJE BCEro SBIAETCA TPAKIAHUHOM II0JIMCA — AHTUYHOIO T'OPOJCKOIO
cooOmiecTBa, IMO3TOMY OH OTOXIECTBIISIET COBEPIICHHOTO YEJIOBEKa C COBEPIICHHBIM
rpakIaHUHOM. B cTaTbe ocBelmarTcs pa3inuuus B TUX B3IJISAX.

KawueBble ciaoBa: Dtuyeckass antpomnonorust Coxpara, «[lo3Hait camoro ceOs»,
[InaTtoH, HAMBUAYalIbHAS AyIlIa U MUPOBAs TyIlla, ICTUHA ¥ APOC, aHTPOMOJIOT Ul ApUCTOTEN,
YeJI0OBEK KaK MOJIUTHYECKOE )KUBOTHOE.

ANALYSIS OF THE PROBLEM OF HUMANITY IN ANCIENT
PHILOSOPHY

Abstract: This article explores the approaches to the problem of humanity in ancient
Greek philosophy, particularly those of Socrates, Plato, and Aristotle. In analyzing the problem
of humanity, Socrates primarily developed an ethical approach; Plato examined the connection
between the individual soul and the universal soul and ideas. For Aristotle, man is primarily a
citizen of the polis, the ancient city-state, and thus he identifies the perfect human with the
perfect citizen. The article highlights the differences between these perspectives.

Keywords: Socratic ethical anthropology, "Know thyself," Plato, individual soul and
universal soul, truth and eros, Aristotelian anthropology, man as a political animal.

Antik davr falsafasining eng mashhur faylasuflaridan biri Suqrot qarashlari markazida
inson turadi. Ammo inson Suqrot tomonidan fagat ma’naviy mavjudot sifatida izohlangan. Shu
nuqtai nazardan, Suqrot falsafasi — bu axloqiy antropologizm. Bundan tashqari, uning
falsafasini diqqat markazida boshqa sofistlardan farqli o‘laroq, naturfilosofiya emas, balki
bilish nazariyasi (epistemologiya) va axloqiy-siyosiy masalalar turadi. Suqrotring bilish
nazariyasida tortishuv, suhbat, munozara yordamida tushunchalarni tahlil qilish, ularni
ta’riflash qiziqtirgan. Axloqiy-siyosiy sohada esa, uning magsadi sofistlarning shubhanoma
(skeptitsizm) falsafasini rad etishdan iborat bo‘lgan. Bu yerda uning asosiy tezisi umumiy

ezgulik va adolat hisoblangan qadriyatlar va me’yorlar mavjud, degan qoida hisoblangan.
Shundan kelib chiqib aytish mumkinki, Suqrot etikasining asosiy tamoyillari, shartli ravishda,
«ezgulik» va «bilim» birlikni tashkil etadi, degan falsafiy ta’limotga asoslanadi. Adolat nima
ekanligini bilib olgan inson, adolatli ish tutadi, harakat qiladi. Adolatni mohiyatini tushungan
va adolatli faoliyat ko‘rsatgan odam baxtli bo‘ladi.

Sugrot falsafasi aniq real odamga qaratilgan. Unga mifologiya ham, fizika ham yot. U
mifologiya sharhlovchilarini mehnati kam samara beruvchilar, deb hisoblaydi. Shu bilan birga,
Sugrotni tabiat ham kam qizigtirgan. «O‘zingni-o‘zing bil», «Men bilamanki, hech narsani
bilmayman» hikmatlar Suqrot falsafasini mohiyatini belgilaydi.

Sugrot uchun o°z-o0‘zini bilish masalasi muayyan mohiyatga ega bo‘lgan. O‘zini o‘zi
bilish — demak o°zini ijtimoiy va ma’naviy mavjudot sifatida shu bilan birga, fagat shaxs
sifatidagina emas, balki umuman inson sifatida anglab yetish demakdir. Suqrot falsafasini
asosly mazmuni va magsadini axloqiy masalalar tashkil etadi. Bu haqda keyinchalik Arastu
«Sugrot axloqiy masalalar bilan shug‘ullangan, tabiatni umuman tadqiq etmagan» deb yozadi.

Sugrot inson masalasini o‘rtaga qo‘yar ekan, avvalo, uning mohiyatini belgilovchi
ezgulik va axloq masalasiga to‘xtalgan. Ezgulik, yaxshilik tushunchalari arete so‘zi bilan
ifodalagan.

Yaxshilik-arete insonning haqiqiy imkoniyatlarini jamoada mujassamlashuvi demakdir.
Shu ma’noda, yaxshilik ijobiy mohiyatga ega bo‘lgan. Arete so‘zining asosiy mohiyati axloqiy
kamolotga erishish. Arefega ega bo‘lgan kishi 0°z ishini qanday zarur bo‘lsa, shunday bajaradi.
O‘qituvchi talabga muvofiq o‘qitsa, u aretega erishgan bo‘ladi. Umuman olganda, Suqrot antik
va jahon falsafasi taraqqiyotiga hissa qo‘shgan buyuk mutafakkirdir.

Sugrotning shogirdi bo‘lgan mashhur yunon faylasufi Aflotunning inson xaqidagi
qarashlarini ham qisqacha tahlil qilish zarurdir. Aflotunning inson xaqidagi qarashlarida uning
faravonlik g‘oyasi muhimo‘rin egallaydi. Aflotunning farovonlik «g‘oyasi» haqidagi ta’limoti
uning dunyoqarashidagi barcha tizimlari ob’ektiv idealizm xarakterini anglatib qolmay, balki
teologik idealizm hisoblanadi. «G‘oyalar» hukmronligi — maqsadga muvofiq hukmronlikdir.
Aynan farovonlik g‘oyasi barcha g‘oyalarni muayyan birlikka chorlaydi. Bu birlik
magsaddadir. Dunyodagi hukmronlik qiluvchi tartibotlar, magqsadga muvofiq tartibotlardir.
Ularning barchasi farovonlik maqsadiga qaratilgan bo‘ladi. Har qanday vaqtinchalik va nisbiy
mavjudlik qandaydir ob’ektiv borliq maqsadiga egadir.

«Magsad bo‘lishi bilan birga u farovonlik hisoblanadi» — deb yozadi Aflotun. Bu borliq
barcha jismlarning mohiyatini tashkil etadi. Barcha narsalar farovonlikka erishishga intiladi.
Garchand hissiy jismlarda unga erishish mumkin bo‘lmasa-da, barcha jonli mahluqotlar uchun
oliy magsad — baxt hisoblanadi. Lekin baxt farovonlik bo‘lgandagina bo‘ladi, - deydi faylasuf.
Shuning uchun har qanday jon farovonlikka intiladi va ilk barcha narsalar farovonlik uchun
amalga oshiriladi.

«Farovonlik g‘oyasi» siz barcha insoniy bilimlar, u hatto mukammal bo‘lmasin, baribir
foydasizdir. Ob’ekt maqsadga muvofiqlik to‘g‘risidagi Aflotun ta’limoti teologikdir, uning
teologiyasi ya’ni ilohiyot va xudolar to‘g‘risidagi ta’limoti bilan chambarchas bog‘liq. Xudo
nafaqat tirik mavjudot — u mutlaq farovonlikdir. Shuning uchun inson ilohiyotga intilishi
zarurdir. Farovonlikni bilish istagida u xudoni bilishga intiladi: farovonlikka erishish uchun u
xudoning mohiyatiga alogador bo‘lishga intiladi. Bu hol xaqida Aflotun «Qonunlar» asarida
shunday deydi: «Xudo barcha narsalarning ibtidosi, o‘rtasi va nihoyasidir. U shuning uchun
ibtidoki, hamma narsa undan kelib chigadi: shuning uchun o‘rtalikdirki, u barcha narsalarning
mohiyatini tashkil etadi. Kelib chiqish xususiyatiga egadir. Shuning uchun nihoyatki, barcha
narsa o°‘z maqsadiga intilgani kabi unga intiladi».

Farovonlik uning uchun yuqorida aytganimizdek, borligdan va inson bilimidan yuqori
turadi. Ba’zan Aflotun «farovonlik»ni aql bilan tenglashtiradi. Chunki Aflotun fikricha oqillik
maqsadga muvofiq kelishlikda namoyon bo‘ladi. Shuning uchun mutafakkir «farovonlik»ni

magsadga muvofiqlik bilan yaqinlashtiradi. Oz navbatida magsadga muvofiq bu narsalarning
0‘z g‘oyalariga muvofiq kelishidir, deydi. Shuning uchun narsalarning farovonligini bilish bu
demak «g‘oyalarning» barcha turli hissiy, sababiy bog‘liq hodisalarni ularning g‘ayrihissiy va
muvofiq borligqa yoki qonunga muvofiglashtirishdir.

Shuningdek Aflotun «Fileb» asarida inson uchun farovonlikning to‘liq tavsifini
keltiradi. Dialogda «inson farovonligi» sharti sifatida quyidagilar keltiriladi:

1. G*oyalarning abadiy tabiatda ishtirok etishi.

2. G‘oyalarni haqiqatga aylantirish.

3. Ongning mavjudligi va bilimga ega bo‘lishlik.

4.Ba’zi fanlar, san’atlar, shuningdek to‘g‘ri mulohazalarga ega bo‘lishlik.

5.Ba’zi sof hissiy lazzatlar turlaridan, masalan kuyning sof ohanglari yoki rasmdagi
gullarning lazzatidan bahramand bo‘lishlik.

Aflotunning fikricha, «dunyoviy jon» markazdan harakat qilib, butun olamni o‘rab oladi
yoki uni kiyintiradi. U tartibotning ibtidosi va konziniy tuzilishining boshlanishidir. Osmon
yoritgichlari undan hayot oladilar. Hatto dunyoviy jonning shakllanishi pifagorchilarning
raqamlar haqidagi ta’limotiga taalluqlidir.

Aflotunning bilish nazariyasi uning antologik qarashlari bilan chambarchas bog‘liqdir.
Shuningdek uning bilish nazariyasi jon haqidagi ta’limoti Bilan ham chambarchas bog‘liqdir.
Aflotun fikricha jon nohissiy «g‘oyalar» tabiati bilan o‘xshash bo‘lishi kerak. Jon 0‘z-o0‘zicha
biror narsani bilishga intilar ekan, u toza, abadiy, barhayot va o‘zgarmas joyga yo‘l oladi, -
deydi Aflotun. Doimiylik va o‘zgarmaslik bilan yonma-yon turuvchi jon o‘zida o‘sha
xususiyatlarni ko‘radi. Bu uning (jonning — G.Q.) holatidir, va uni mulohaza deb atashadi. Jon
mulohaza yuritish bilan o‘zgaruvchanlikka emas, o‘zgarmovchilikka «qat’iyyat» va shak-
shubhasiz yaqin turadi. Jon 0°z yo‘licha oliy darajada, ilohiy, abadiy, aql orqali bilinuvchi,
yagona shaklli parchalanmaydigan, barqaror va o‘zgarmasdir. Insonning butun hayotida jon
ongli ravishda tana bilan har qanday alogadan o‘zini olib qochsa, 0‘z-0‘zida o°zini saqlay olsa,
boshqacha qilib aytganda haqiqiy falsafaga o‘zini bag‘ishlangan jonlar xudolar orasidan
abadul-abad o‘rin oladi. Ayni shu paytning o°zida harakatning sababchisi bo‘lgan, jon abadiy
harakatsiz bo‘lib qoladi. Xuddi shuning uchun (jon.) «g‘oya» ga o‘hshab ketadi. Lekin to‘liq
g‘oyadek bo‘la olmaydi. Jon zamon sharoitidan va borligning o°zgarishiga bog‘liq bo‘lmagan
holda «taalluglidir». Ayni bir paytning o‘zida jon paydo bo‘lishiga ham taalluqlidir. Aflotun
jonning uch xil holati haqida fikr yuritadi. Shunday fikr Pifagorda ham bo‘lgan, uning fikricha
inson joni uch gismdan iboratdir. Bu qismlar quyidagicha:

1. Oqil qism.

2. Affektiv qism.

3. Nafsiy qism.

Aflotun aqlni miyaga joylashgan desa, affektiv qismi ko‘krak qafasiga, nafsiy ibtido
ko‘krak qafasidan pastda, qorni bo‘shligda joylashgan, deydi. Bilim Aflotun fikricha, rangsiz,
shaklsiz va aniqlanmaydigan mohiyatdir. Bilim faqat jonga ozuqa beruvchi — aqlga (xudoga —
G.Q.) ko‘rinishi mumkin. Ma’lum vaqt o‘tishi Bilan borligni ko‘rgan jonbundan mamnun
bo‘ladi. Haqiqatni kuzatuvchi jon undan ozuqga olib, baxtiyor bo‘ladi.

[jodiy jarayonni Aflotun haqiqatdan yiroq, idealistik ma’noda tushunadi. U badiiy
ilhomni bilish jarayoniga qarama-qarshi qo‘yadi. Musavvirning ilhomi aqldan yiroq, aqlga
qarshidir. [jodiy jarayonni Aflotun «ruhlanish» va «ilohiy kuch» atamalari orqali uni asoslashga
intiladi. Shoir san’ati va bilimi bilan ijod qilmay, balki ilohiy quvvatdan ijod qiladi, deydi
faylasuf. Shunday qilib, faylasuf shoirona ijodni mistik nazariya orqali rivojlantiradi. Bu
nazariyaga binoan musavvir behosdan (beixtiyor) va telbaga o‘xshab ijod giladi. Bu ijodiy akt
0°z-o‘zicha aqldan yiroq xarakterga ega. Musavvir va shoir o‘zlari nima qilayotganlarini bilmay
ijod qiladilar. Haqiqiy ijod ilohiyliksiz bo‘lmaydi. Estetikaning ijtimoiy tomoni ham faylasufni
qiziqtiradi.

Inson oz tabiatiga binoan ijtimoiy mavjudotdir. Bordi-yu biron-bir kishi muayyan
sharoitlarga ko‘ra emas, balki oz tabiatiga ko‘ra, davlatdan tashqarida yashasa, unda ma’naviy
jihatdan yetilmagan bo‘ladi.

Komil inson mukammal fuqaro bo‘lishi kerak, mukammal fugaro bo‘lishi uchun davlat
ham mukammal bo‘lishi kerak. bu qarash oliy darajadagi yunon shahar-davlat hayotini
kuzatvchi va tadqiq qiluvchi Arastuga o‘xshagan kishilarga xosdir.

Davlat 0‘z tabiatiga ko‘ra oila va individ tabiatidan yuqori turishi kerak. chunki yaxlitlik
(bir butunlik) o‘z gismlaridan avval kelishi kerak. darhaqiqat har ganday predmet o‘zi amalga
oshiruvchi akt hamda bu akt bilan aniglanadi. Agar bu xususiyatlar predmetda yo‘qolgan bo‘lsa,
unda u haqda gap bo‘lishi mumkin emas, uning faqat belgisi qoladi xolos. Shuning uchun,
alohida olingan kishi birov bilan muomalaga kirisha olmasa, yoki o‘zini hamma narsada yetarli
va biron bir narsaga ehtiyojini sezmasa, davlatning elementi hisoblanmay, yo hayvonga, yoki
xudoga aylanishi mumkin.

«Arastu ijodini tadqiq qilgan Vilamovis-Mellendorf shunday yozadi: komil insonni
yaratmoqchi bo‘lgan kishi, komil fuqaroni tarbiyalamog‘i kerak, komil fuqaroni
taribiyalamoqchi bo‘lgan kishi komil davlatni yaratishi kerak».

Davlat tarkibiga ayrim shaxslar, oilalar va qishloglar kirishi kerak. biroq, alohida
shaxslarning hammasi ham davlat tarkibiga taalluqli bo‘lmaydilar. Qullar unga kirmaydi, deydi
u. Quldorlik tizimining mafkurasi sifatida Arastu qullarni odam o‘rnida ko‘rmay, ularni oz
xo‘jayinlarining jonli quroli hisoblanadi. Jamiyatda o‘zaro bir-biri bilan bog‘langan barcha
elementlar bir butunlikni tashkil etadi. Hukmronlik elementi va itoatkorlik elementi barcha
holda namoyon bo‘ladi. bu tabiatning umumiy qonuni, shuning uchun tirik mavjudot
bo‘ysinadi. Bundan Arastu qulchilikning tabiati va vazifasini keltirib chiqaradi. Uning fikricha
o‘zligiga ega bo‘lmagan kishi tabiatan quldir. Ular faqat jismoniy ishlarga mo‘lljallangandir.
Xo‘jayin faqat qulning xo‘jayini. Lekin unga taalluqli emas, qul esa nafaqat xo‘jayinning quli,
balki butunlay unga bog‘liqdir.

Shunday qilib, ellinizm davri falsafasida inson tabiatning bir qismi hisoblangan bo‘lib,
Aflotun ko‘proq inson va olamiy jon o‘rtasidagi munosabatlarga e’tibor bergan bo‘lsa, Arastu
esa insonni jamiyatda egallagan o‘rni, uning shahar polisdagi roliga katta ahamiyat beradi.

